ԱՄՓՈՓԱԹԵՐԹ 
«Հայաստանի Հանրապետության կառավարության 2017 թվականի հոկտեմբերի 5-ի N1373-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

	1. ՀՀ էկոնոմիկայի նախարարություն
	24․05․2023

	
	N01/7978-2023

	Ի պատասխան Ձեր 2023 թվականի ապրիլի 21-ի թիվ 01/3-3/24099-2023 գրության՝ քննության առնելով «Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ), հայտնում ենք հետևյալը․ 
Ըստ Նախագծի հիմնավորման՝ Նախագծով նախատեսվում է այն դեպքերի համար, երբ դեբիտորական պարտքերը առաջանում են պարտապանի՝ անվճարունակ (սնանկ) ճանաչվելու վերաբերյալ համապատասխան դատական ակտն ուժի մեջ մտնելուց հետո, ապա այդ դեբիտորական պարտքերը հարկման առումով ճանաչել անհուսալի և նվազեցնել համախառն եկամտից, մինչդեռ Նախագծի կարգավորումները ձևակերպված չեն բավարար աստիճանի հստակությամբ, որը թույլ կտա տնտեսավարող սուբյեկտներին դրա հետ համատեղելու իրենց վարքագիծը։
Այս համատեքստում Նախագծի տարաբնույթ ընկալումը բացառելու նպատակով առաջարկում ենք Նախագծի կարգավորումները ձևակերպել առավել հստակ, կանխատեսելի և մատչելի, որպեսզի համապատասխան իրավահարաբերության մասնակիցները ի վիճակի լինեն դրսևորելու համապատասխան վարքագիծ
	Ընդունվել է ի գիտություն։
[bookmark: _GoBack]Նախագծով առաջարկվող փոփոխություններով սահմանվում է, որ դեբիտորական պարտքը ճանաչվում է անհուսալի պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու վերաբերյալ դատական ակտն օրինական ուժի մեջ մտնելու օրվանից՝ եթե դեբիտորական պարտքն առաջացել է մինչև պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու վերաբերյալ դատական ակտն ուժի մեջ մտնելու օրը ներառյալ: Այսինքն՝ այն դեպքերում, երբ դեբիտորական պարտքերը առաջանում են պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու վերաբերյալ համապատասխան դատական ակտն ուժի մեջ մտնելուց հետո, պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու հիմքով չեն կարող անհուսալի ճանաչվել։ Տվյալ դեպքում այդ դեբիտորական պարտքերը հարկման առումով կարող են ճանաչել անհուսալի՝ պարտապանի լուծարման (պարտապան ֆիզիկական անձի դեպքում՝ մահվան) հիմքով։ Նշվածը շարադրված է նաև Նախագծի հիմնավորման մեջ։

	2. ՀՀ ֆինանսների նախարարություն
	

	Նախագծի վերաբերյալ առաջարկություններ չեն ներկայացվել։
	

	3․ՀՀ արդարադատության նախարարություն
	07․09․2023

	
	N/27․ 2/40097-2023

	«Հայաստանի Հանրապետության կառավարության 2017 թվականի հոկտեմբերի 5-ի N1373-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ  Նախագծի 1-ին կետի 1-ին ենթակետով նախատեսվող փոփոխությունը անհրաժեշտ է կատարել նաև Նախագծի 1-ին կետի 1-ին ենթակետով հաստատված N 1 հավելվածի 18-րդ կետում, միևնույն ժամանակ առաջարկում ենք ներկայացված նախագիծը համաձայնեցնել Ֆինանսերի նախարարության հետ:

	Ընդունվել է
Համապատասխան փոփոխություն կատարվել է նաև Որոշման 1-ին կետի 1-ին ենթակետով հաստատված N1 հավելվածի 18-րդ կետում: 

Նախագիծը 20․04․2023թ․N01/3-3/24099-2023 գրությամբ կարծիքի է ներկայացվել ՀՀ ֆինանսների նախարարություն, որի վերաբերյալ ՀՀ ֆինանսների նախարարության կողմից դեռևս առաջարկություններ չեն ստացվել։





